
   Çĕн ĕмĕрĕн ак тепĕр çулĕ

Ав, юрттарать лашапала.

Çуни эрешлĕ, учĕ йӳнлĕ,

Пĕкки йĕс шăнкăравпала.



Вĕçет çунатлă урхамахĕ,

Тăман çĕклет тăват ура,

Çула-мĕне те уямасăр

Сирпĕнтерсе кăпăш юра.



Чĕри хĕрӳ пулас Çĕн çулăн —

Вăл сисĕнет пĕрре пăхсах.

Кăмăл екки епле ун пулĕ —

Ăна пĕлместпĕр-ха, паллах.



Анчах кирек хăçан та пирĕн

Ырра кăна шанас килет:

Çĕнĕ çулта, тен, каçăн-ирĕн

Пире кĕтет тулли тивлет?



Çапла пулинччĕ, тăвансемĕр,

Инкекĕ тăтăр аякра,

Хавшанă пурăнăç чĕкелтĕр —

Ман пилĕм-ĕмĕтĕм çапла.



Анчах çакна та астăвар-ха:

Сахал килет-и хамăртан!

Телейшĕн атьăр вăй хурар-ха,

Çак тĕлшĕн, халăх, чăмăртан!

  